NEGUA GAINEAN EGON ARREN,
ELGOIBAR KOLORETAN IKUSIKO DUGU

Elgoibarko lzarrak partxisa eta tribiala uztartzen dituen
mahai-jokoa aurkeztu du

900 galdera-erantzun dituen mahai-jokoak bi
helburu ditu: ondo pasatzea eta gure herria hobeto
ezagutzea.

Elgoibar KOLORETAN ondo pasatzeko eta gure
herria hobeto ezagutzeko mahai-jokoa da. Ia urte-
beteko lanaren ondoren, atzo aurkeztu zen jendea-
ren aurrean, nahiz eta salgai azaroaren 21ean jarri
zuten. 32 euroren truke (26 euro Elgoibarko Iza-
rrako bazkideentzat), mahai-joko original hau erosi
ahal izango dugu elgoibartarrok.

Partxisa eta tribiala uztartzen ditu Elgoibar KOLO
RETAN mahai-jokoak. Partxisa dago jokoaren
oinarrian, baina fitxak mugitzeko Elgoibarren
gaineko galderei erantzun behar zaie.
900 galdera-erantzun dauzka mahai-jokoak (sei

gai edo koloretan banatuta), eta galdera guztiak
dira gure herriaren gainekoak. Beraz, zenbat eta
hobeto ezagutu Elgoibar, orduan eta azkarrago
iritsiko gara helmugara.

Mahai-jokoa Elgoibarko Izarrak prestatu du, baina
jende askok hartu du parte proiektuan. Aurrekontua
ere handia izan da, eta, oraingoan ere, hainbat
erakunde eta enpresaren laguntza jaso du Elkarteak
proiektua finantzatu ahal izateko.

Negua gainera jausiko zaigu laster eta, aspaldian,
hotza eta euria dira nagusi. Behar bada egun
aproposak dira mahai-jokoa erosi eta, epel-epeletan,
etxekoekin edo lagun artean disfrutatzeko. Euskal
esaera zahar batek jokoa ez dela errenta dion arren,
kasu honetan denok irabaziko dugu.



Zer da, partxisa ala tribiala?

Bien arteko nahaste bat da Elgoibar KOLORETAN.
Bi joko hauek hartu eta berria asmatu dugu.
Partxisaren ezaugarriak daude mahai-jokoaren
oinarrian, baina, tribialean moduan, galderak asmatu
behar dira aurrera egiteko. Elgoibar ondo ezagutzen
duenak aukera gehiago izango du jokoa irabazteko.

Zelan jokatzen da?

Jokalari bakoitzak bi fitxarekin jokatuko du. Taulari
buelta osoa eman ondoren, bi fitxak etxean lehena
sartzen dituenak irabaziko du, partxisean moduan.

Baina, taulan aurrera egiteko, lauki bakoitzari
dagokion galdera asmatu behar da. Galdera
asmatzen ez bada, hurrengo jokalariari emango
zaio txanda, tribialean bezala. Lauki grisetan, berriz
norberak aukeratuko du zer koloretako galderari
erantzun nahi dion.

Galderak zelakoak dira?

900 galdera-erantzun dauzka mahai-jokoak, 150
galdera-fitxatan banatuta. Galdera guztiak
Elgoibarren gainekoak dira, eta sei gai edo koloretan
banatu ditugu:

Laranja: Historia eta lana

Gorria: Gazteak, musika eta jaiak
Morea: Euskara eta kultura
Urdina: Kirola

Berdea: Baserria eta natura

Fra angi
""OdalltatetA

' E
Eestan
”emontean
bas Sri-auz
erna'; 0tan dag, Agarre T, .
Xiki
Azkyeg,
,(Sja”obeng 4N Roke )
)\ < (San Pedron)
adler
azten z t tza”t?ek nola
Pa i-hotsapa e aistekos

oz:na,- ekin
Tistua | IOta

Ia galdera guztiek hiru erantzun aukera daukate,
eta zuzena zein den asmatu behar da. Erantzun
zuzena letra beltzez markatuta egongo da.

Zenbat lagunek joka dezakete?

Gutxienez bi jokalarik jokatu behar dute; eta, gehienez, seik
(taldeka ere joka daiteke). Jokalari bakoitzak kolore bat aukeratu
behar du, eta kolore horretako bi fitxekin jokatuko du.

Edozeinek joka al dezake?

Mahai-jokoaren kaxan 14 urtetik gorakoentzat dela jartzen
du, adina nolabait mugatzearren, baina 14 urtetik
beherakoek ere joka eta goza dezakete, nagusi bat lagun

hartuta.

Non eros daiteke mahai-jokoa? Zenbat balio
du?

Elgoibarko Izarra, Ubitarte 4.
BARREN astekaria, Nafarroa Plaza, 4.
Pitxintxu, San Frantzisko, 27

Ize liburudenda, Errosario, 16

Prezioa: 32 € (26 € Elgoibarko Izarrako bazkideek)

A
2

® ELGOIBARKO IZARRA T i Eigoibarko Gipuzkoako K
KULTUR ELKARTEA % f5eva ! Udala Foru Aldundia “\) n ,d;\ia 20 o
2 ¥ a0t Al e “ag
= A0 O P&\e( ““\) o
& 3on 7 e

CMDANOBAT yyiaipuns nupom
WoTELA ETXE-TAR b

Laguntzaileak:



Imanol Larrafiaga
Elgoibar KOLORETAN mahai-jokoaren koordinatzailea

"Zenbat eta gehiago jokatu, orduan eta hobeto
ezagutuko dugu Elgoibar”

Imanol, Elgoibarko Izarrako dinamizatzailea, izan da Elgoibar KOLORETAN mabhai-jokoa egiteko lanak
koordinatu dituena. Uste baino lan gehiago eman dio proiektuak, baina gustura dago emaitzarekin.
Proiektuan jende askok parte hartu duela nabarmendu du Imanolek eta, bere ustez, estimazio polita
izango du jendearen artean. Hori da behintzat bere desioa.

Zelan sortu zen mahai-jokoaren ideia, Imanol?

Ideia ez da gurea. Eibarren mahai-joko bat prestatzen zihardutela
esan zigun Elgoibarko Izarrako bazkide batek (Maite Remen-
teriak), eta ideia asko gustatu zitzaigun. Dozena bat lagunen
iritziak jaso genituen ezertan hasi aurretik, eta denek esan ziguten
aurrera egiteko. Beraz, ideia eibartarrei kopiatutakoa da, nahiz
eta haiek eta guk egin ditugun mahai-jokoak oso diferenteak
diren.

Zertarako prestatu duzue mahai-jokoa? Zer helburu
dauka?

Helburuak, batez ere, bi dira: lehen helburua, jendeak ondo
pasatzea da; mahai-joko bat denez, lagunekin edo etxekoekin
ondo pasatzeko produktu bat da. Bigarren helburua, berriz,
jokoan dihardugun bitartean gure herria hobeto ezagutzea da.
Izan ere, mahai-jokoaren oinarrian 900 galdera-erantzun daude,
eta galdera hauetako bakoitzak Elgoibar hobeto ezagutzeko ate
bat zabalduko digu.

Asko kosta al zaizue galdera-erantzunak prestatzea?
Horixe izan da lanik neketsuena, dudarik gabe. Mahai-jokoaren
dinamika asmatzeak eta tableroa diseinatzeak ere eman ziguten
buruko min bat baino gehiago, baina lanik gogorrena 900 galdera-
erantzunak prestatzea izan da. Elgoibar sei sektore edo koloretan
banatu ondoren, jende eta liburu asko pasa da gure aurretik.
Bagenekien Elgoibar 900 galderatan biltzea ezinezkoa izango
zela, baina ahalik eta zatirik handiena harrapatu nahi genuen,
eta horrek lan handia eman digu.

Galderak errez asmatzeko modukoak al dira?
Zailtasun-maila diferenteak sartzen saiatu gara. Hala ere, galdera
bat erreza edo zaila den esatea oso erlatiboa da, ezta? Zuretzat
0so zaila dena, niretzat erreza izan daiteke, eta alderantziz. Dena
den, ia galdera gehienetan hiru erantzun jarri ditugu aukeran,
laguntza moduan, eta zuzena zein den asmatu behar da. Beraz,
inor ere ez da isilik geratuko da galdera baten aurrean. Gure
mahai-jokoarekin disfrutatzeko ez da Elgoibar goitik behera
ezagutu behar, eta, gainera, zenbat eta gehiago jokatu, orduan
eta hobeto ezagutuko dugu gure herria.

Mahai-jokoa originala da, ezta? Zuek asmatu duzue?
Bai, ez dugu uste horrelako beste mahai-jokorik dagoenik
merkatuan. Ezagunak diren bi mahai-joko hartu ditugu (partxisa

eta tribiala), biak nahastu eta mahai-joko berria asmatu dugu.
Jokoaren oinarrian denok ezagutzen dugun partxis jokoa dago,
baina, kasu honetan, suertea ez da nahikoa izango jokoa
irabazteko. Elgoibar ezagutzen dutenek abantaila izango dute.

Mahai-jokoak, estetikari dagokionez, itxura ona dauka.
Bai, kurioso geratu dela uste dut nik ere, eta hori Ibon Arregiri
zor diogu. Diseinu lanak Ibonek egin ditu, eta, honek ere, ordu
asko sartu behar izan ditu ordenadore aurrean. Dena sortu eta
asmatu behar izan dugu (tableroa, kaxa, galdera-fitxak, ...), eta
imajinazioari estutu edarra eman dio Ibonek.

Amaitzeko, zelako harrera espero duzue jendearen
partetik?

Jendearen gustukoa izatea nahiko genuke, baina hori geroak
esango digu. Elgoibarri oso lotuta dagoen mahai-jokoa da, eta
horrelako produktuek badaukate hitzez azaldu ezin den zerbait.
Guk gure onena eman dugu, baina jendeak esan beharko du gure
esfortzuak merezi izan duen ala ez.



